КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаса архив агентство йылысь" Коми Республикаса Правительстволöн 2004 во декабр 28 лунся 259 №-а шуöмö вежсьöмъяс пыртöм йылысь

Коми Республикаса Правительство шуис:

Пыртны "Коми Республикаса архив агентство йылысь" Коми Республикаса Правительстволöн 2004 во декабр 28 лунся 259 №-а шуöмö татшöм вежсьöмъяс:

1) шуöмлöн водзкывйын "Коми Республикаса олöмö пöртысь власьт органъяс йылысь" Коми Республикаса Оланпасысь 18 статьяса 2 юкöнлöн 7 пункт серти" кывъяс вежны "Коми Республикаса чина йöз да  олöмö пöртысь власьт органъяс йылысь" Коми Республикаса Оланпасысь 26 статьяса 2 юкöнлöн 6 пункт серти" кывъясöн;
2) 6 пункт гижны тадзи:
"6. Тайö шуöмсö олöмö пöртöм бöрся видзöдны Коми Республикаса Юралысьöс вежысь И.А. Кутаевалы.";
3) Коми Республикаса архив агентство йылысь положениеын, мый вынсьöдöма шуöмöн (содтöд):
а) 8 пунктын:

содтыны пунктö татшöм выль подпункт:
"30) участвуйтö "Удж видзан юкöнын öткымын юалöм йылысь" Коми Республикаса Правительстволöн 2008 во январ 29 лунся 16 №-а шуöмöн индöм компетенцияын Коми Республика мутасын удж видзан юкöнын государственнöй политикалысь медшöр туйвизьяс олöмö пöртöмын."; 
30 подпункт лыддьыны 31 подпунктöн;

б) 11 пункт гижны тадзи:

"11. Агентствоöн юрнуöдысьöс вежысь индыссьö чинö да мездыссьö чинысь законодательствоöн индöм пöрадок серти. Агентствоöн юрнуöдысьöс вежысь Агентство нимсянь уджалö дöверенносьттöг Агентствоöн юрнуöдысьöн индöм правояс да могъяс серти. Кор Агентствоöн юрнуöдысьыс абу недыр кад, сылысь могъяссö збыльмöдö Агентствоöн юрнуöдысьöс вежысь. Кор эм Агентствоöн юрнуöдысьлöн тыртöм чина места, Агентствоöн юрнуöдысьлысь могъяс сетöм йылысь решение примитö Коми Республикаса Юралысь.";
в) 12 пунктса 6 подпунктын "вынсьöдö Агентствоса уджалысьяслы" кывъяс бöрын содтыны "чина регламентъяс да" кывъяс.
Коми Республикаса Юралысь                                                     В.Торлопов

Сыктывкар

2008 вося апрель 7 лун

72 №

вудж. Исакова

1 986 пас

